
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ԵՎ ԳՈՒՅՔ ՀԱՆՁՆԵԼՈՒ ՄԱՍԻՆ
Հիմք ընդունելով <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածը և Հայաստանի Հանրապետության կառավարության 2003 թվականի հունիսի 13-ի թիվ 882-Ն որոշմումը՝ Հայաստանի Հանրապետության կառավարությունը որոշում  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը <Հայաստանի Հանրապետության էկոնոմիկայի նախարարության աշխատակազմ> պետական կառավարչական հիմնարկին ամրացված ПП-404А մակնիշի մարդատար վերելակը (այսուհետ` գույք) օտարել դասական աճուրդով:
2. Սահմանել. 

1) գույքի` Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2014 թվականի մայիսի 7-ին գնահատված արժեքը 1465.0 հազ. դրամ.

2) օտարվող գույքի մեկնարկային գինը` 1465.0 հազ. դրամ:

3. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) աճուրդը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում, Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների մասին.

3) առաջին աճուրդի ժամանակ չվաճառված գույքի վաճառքի նպատակով իրականացնել նոր աճուրդներ, ընդ որում, յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցվում է վերջին աճուրդի մեկնարկային գնի 20 տոկոսի չափով. 

4) աճուրդի մասնակցության նախավճարը սահմանվում է գույքի մեկնարկային գնի 5 տոկոսի չափով: Աճուրդի հաղթողի կողմից մուծված նախավճարը ներառվում է առա​ջարկվող գնի մեջ.

5) աճուրդի հաղթողի կողմից (այսուհետ` գնորդ) առաջարկված գնի, ինչպես նաև գույքի արժեքի որոշման համար նախատեսված 6000 դրամ գումարի (ներառյալ ավելացված արժեքի հարկը) վճարումից հետո 10-օրյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտավորվում է իր միջոցների հաշվին վճարել տրանսպորտային միջոցի պետական հաշվառման հետ կապված Հայաստանի Հանրապետության օրենսդրությամբ սահմանված գումարներն ու տուրքերը:

4. Գնորդը գույքի վաճառքի գինը պետք է վճարի աճուրդի արձանագրությունն ստորագրվելու օրվանից տասնօրյա ժամկետում, Հայաստանի Հանրապետության արժույթով` գույքի վաճառքի գինն ուղղելով <Պետական սեփականություն համարվող հիմնական միջոցների (ֆոնդերի) օտարումից մուտքեր> գանձապետական հաշվին:
5. <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին ամրացված 1370 հազ. դրամ գնահատված արժեքով Երևան քաղաքի Արշակունյաց 2ա հասցեում գտնվող շենքի ապամոնտաժված մարդատար վերելակը (այսուհետ` գույք) սեփականության իրավունքով հանձնել <Պետական գույքի գույքագրման և գնահատման գործակալություն> պետական ոչ առևտրային կազմակերպությանը: 

   6. Հայաստանի Հանրապետության կառավարությանն առընթեր պետական գույքի կառավարման վարչության պետին՝  սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 5-րդ կետում նշված գույքի հանձնման-ընդունման աշխատանքների կատարումը: 
	1. <Պետական գույքն օտարելու և հանձնելու մասին> ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչություն է դիմել ՀՀ էկոնոմիկայի նախարարը խնդրանքով ՀՀ օրենսդրությամբ սահմանված կարգով կազմակերպելու ՀՀ էկոնոմիկայի նախարարությանն ամրացված ПП-404А մակնիշի մարդատար վերելակի /այսուհետ՝ գույք/ օտարումը՝ գրությանը կից ներկայացնելով գույքի գնահատման համար անհրաժեշտ ելակետային տվյալների փաթեթը:

ՀՀ կառավարությանն առընթեր պետական գույքի կառավարման վարչությանն ամրացված Երևան քաղաքի Արշակունյաց 2ա հասցեում գտնվող շենքում առկա է թվով 2 նույնատիպ վերելակ, որոնցից մեկը ապամոնտաժվել է և փոխարինվել նոր մակնիշի վերելակով: 

<Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածին և ՀՀ կառավարության 13.06.2003թ. <Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած ճանաչելու մասին> թիվ 882-Ն որոշմանը համապատասխան նախապատրաստվել է <Պետական գույքն օտարելու և հանձնելու մասին ՀՀ կառավարության որոշման նախագիծը:

	2.
	Ընթացիկ իրավիճակը և խնդիրները

	
	ՀՀ էկոնոմիկայի նախարարությանն ամրացված ПП-404А մակնիշի մարդատար վերելակի գնահատումը կատարվել է ՀՀ կառավարության 1998 թվականի մարտի 27-ի N209 որոշմամբ սահմանված կարգով 2014 թվականի մայիսի 7-ի դրությամբ:

Գույքի գնահատված արժեքը կազմել է 1465.0 հազ. դրամ:

Առաջարկվում է ՀՀ էկոնոմիկայի նախարարությանն ամրացված մարդատար վերելակը օտարել դասական աճուրդով:

Գույքի գնահատված արժեքը և մեկնարկային գինը սահմանվել է գույքի գնահատված արժեքի 100 տոկոսի չափով` 1465.0  հազ. դրամ: 

Գույքն ունի 70 և ավելի տոկոս մաշվածք:

ՀՀ կառավարությանն առընթեր պետական գույքի կառավարման վարչությանն ամրացված Երևան քաղաքի Արշակունյաց 2ա հասցեում գտնվող շենքում աշխատող հին վերելակը ֆիզիկապես մաշված է և ժամանակ առ ժամանակ խափանվում են վերելակի տարբեր դետալները:

Հաշվի առնելով, որ ապամոնտաժված վերելակը գործող վերելակի հետ նույն մակնիշի են, նախագծով առաջարկվում է Երևան քաղաքի Արշակունյաց 2ա հասցեում գտնվող շենքում գործող վերելակի սպասարկման, նորոգման, դետալների փոխարինման նպատակով ապամոնտաժված վերելակը իր բոլոր դետալներով սեփականության իրավունքով հանձնել շենքի սպասարկումն իրականացնող <Պետական գույքի գույքագրման և գնահատման գործակալություն> ՊՈԱԿ-ին: 

Վերելակի շուկայական գնահատումը  իրականացվել է 07.05.2014թ. դրությամբ:

Գույքի գնահատված շուկայական արժեքը` 1370.0 հազ. դրամ է:

	3.
	Տվյալ բնագավառում իրականացվող քաղաքականությունը 

	
	Պետական բյուջեի մուտքերի ավելացման ապահովումը:

	4.
	Կարգավորման նպատակը և բնույթը 

	
	-------------------------------------------------------------

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական բյուջեի մուտքերի ապահովում: 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<Պետական գույքն օտարելու և հանձնելու մասին> Հայաստանի Հանրապետության  կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	 3.
	Այլ տեղեկություններ

	
	---------------------------------------


	6. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	ՀՀ ֆինանսների նախարարություն 
	23.05.2014թ. 

N 4/9.2/7815-14
	Նախագծի վերաբերյալ դիտողություններ և առաջարկություններ չունի:

	ՀՀ էկոնոմիկայի նախարարություն
	19.05.2014թ. 
N 01/21.2/2951-14
	Նախագծի վերաբերյալ առարկություններ և առաջարկություններ չունի:

	ՀՀ արդարադատության նախարարություն
	24.06.2014թ.

N 02/4373-14
	նախագծի վերաբերյալ առաջարկություններ չունի:




















